
Abstract. The article examines the general conditions and legal foundations for conducting investigative actions
(interrogation, confrontation, identification of persons and objects, etc.) via videoconferencing in accordance with
the Criminal Procedure Code of the Republic of Uzbekistan. Particular attention is paid to the provisions of Articles
91'-91* of the CPC of Uzbekistan, introduced by Law of the Republic of Uzbekistan No. LRU-542 dated May 23,
2019. The study analyzes the grounds for the application of videoconferencing, as well as provides a detailed
examination of the procedural requirements governing its use. Special emphasis is placed on practical application
issues, including technical security and reliability of communication, guarantees of participants’ rights,
authenticity of evidence obtained remotely, and compliance with the principles of immediacy and adversarial
proceedings in criminal procedure. In addition, the author formulates proposals and recommendations for further
improvement of the normative regulation of videoconferencing in criminal proceedings.

Keywords: videoconferencing, investigative actions, remote interrogation, Criminal Procedure Code of the
Republic of Uzbekistan, digitalization of criminal procedure, procedural guarantees, electronic fixation of evidence,

JINOYAT-PROTSESSUAL QONUNCHILIKDA VIDEOKONFERENSALOQA
ORQALI TERGOV HARAKATLARINI TARTIBGA SOLISHNING UMUMIY
SHARTLARI

Uralov Sarbon Sardorovich
Toshkent davlat yuridik universiteti
Jinoyat-protsessual huquqi sho‘basi
dotsenti v.b., yu.f.f.d. (PhD)

Annotatsiya. Maqolada O‘zbekiston Respublikasi Jinoyat-protsessual kodeksida videokonferensaloqa rejimida
tergov harakatlarini (so‘roq, yuzlashtirish, shaxslar va narsalarni tanib olish va boshqalar) o‘tkazishning umumiy
shartlari va huquqiy asoslari o‘rganiladi. Alohida e’tibor 2019-yil 23-maydagi 0‘RQ-542-son Qonun bilan JPKga
kiritilgan 91'-91*-moddalarga garatilgan. Maqolada videokonferensalogadan foydalanishning asoslari tahlil
qgilinadi. Ishda protsessual talablar tahlil gilinadi. Maqolada amaliy qo‘llashdagi muammolarni aniglaydi, masalan:
aloga texnikalarining xavfsizligi, ishonchliligi, ishtirokchilar huquqlarining kafolatlanishi, masofadan olingan
dalillarning haqiqiyligi, bevositalik va tortishuv tamoyillariga rioya qilishlar nazarda tutilgan. Bundan tashqari,
taklif va tavsiyalar ham nazarda tutilgan.

Kalit so‘zlar: videokonferensaloqga, tergov harakatlari, masofaviy so‘roq, Jinoyat-protsessual kodeksi, ragamli
jinoyat protsessi, protsessual kafolatlar, dalillarni elektron qayd etish, videokonferensiya rejimi.

Kirish. “O‘zbekiston Respublikasining ayrim qonun hujjatlariga jinoyat protsessi
ishtirokchilarining huquqglari himoya qilinishini ta’minlash bilan bog'liq o‘zgartish va
qo‘shimchalar kiritish to‘g‘risida” 2019-yil 23-maydagi 0‘RQ-542-sonli Qonuni qabul qgilingan
bo‘lib, unga ko‘ra, Jinoyat-protsessual kodeksiga bir qator qo‘shimcha va o‘zgartirishlar
kiritildi. Xususan, Jinoyat-protsessual kodeksi 911 - 914-moddalar bilan to‘ldirildi.

Bugungi kunda axborot texnologiyalari jadal rivojlanib borar ekan, huquqni muhofaza
qilish organlari faoliyatida ham innovatsion yondashuvlar keng qo‘llanilmoqda. Aynigsa,
pandemiya davrida masofaviy aloga vositalarining ahamiyati yanada oshdi.
Videokonferensaloqa orqali tergov harakatlarini tartibga solish ham ana shunday zamonaviy
tendensiyalardan biri bo‘lib, u bir qator afzalliklar bilan birga o‘ziga xos muammolarni ham
keltirib chiqaradi. Videokonferensaloqa orqali tergov qilish - bu jinoyat ishlarini tergov qilish
jarayonida tergov harakatlarini (so‘roq qilish, yuzlashtirish, tanib olish uchun ko‘rsatish)
masofadan turib, ikki yoki undan ortiq geografik jihatdan uzoqda joylashgan ishtirokchilar
o‘rtasida real vaqt rejimida audio va video aloqa vositalari orqali amalga oshirishga
yo‘naltirilgan, protsessual qonunchilik bilan tartibga solinadigan maxsus tergov usuli
hisoblanadi.

Ushbu wusul tergovning tezkorligini ta’'minlash, ishtirokchilarning xarajatlarini
kamaytirish, ayrim hollarda xavfsizlikni ta’'minlash kabi maqgsadlarga xizmat giladi hamda
olingan ma’lumotlar belgilangan tartibda dalil sifatida ishlatilishi mumkin.So‘roq qilish,
yuzlashtirish, tanib olish uchun ko‘rsatish tergov harakatlari videokonferensaloga rejimida
o‘tkaziladi. Joriy etilgan yangiliklardan biri - Respublika sudlarida videokonferensiya tizimidir.
Bu barcha tomonlar uchun katta qulaylik yaratgan.

Adabiyotlar tahlili va metodologiya. Maqolani yozishda milliy olimlarimizdan
U.A. Tuxtasheva, L.R. Astanov, D.B. Bazarova, S.M. Raxmonova, D.J. Suyunova, M.H. Kadirova,
S.S. Uralovlarning jinoyat ishi yurituvida tergov harakatlari va unda ragamli texnologiyalardan
foydalanishga doir bir necha ilmiy ishlari o‘rganildi, shuningdek mazkur tadqiqot ishida aks
ettirildi. Tadqiqotda tarixiy, empirik, mantiqiy, tizimli hamda qiyosiy-tahlil usulidan
foydalanilgan.

Muhokama. O.Mireshnichenkoning fikricha, “sud xonalarida va gamoqgxonalarda
videokonferensaloqa faqat qulaylik uchungina emas”, deyiladi. Muammoning asl sababi sud
tizimlarining aksariyati ishlarning og'ir hodisalari va boshqa narsalarning yuki bilan bog‘liq[1].
Ishni tezlashtirish uchun ishlatilishi mumkin bo‘lgan har ganday narsa hukumatning ushbu
sohasi uchun nishonadir. Shu sababli videokonferensiya bu qadar katta farq qildi —
mahbuslarni yoki boshqa partiyalarni eshitish yoki sud ishlarini olib borish uchun politsiya
xodimlari mavjud bo‘lgan ma’lum bir sana yoki vaqtni kutish o‘rniga, “Tenveo” kabi uzoq aloqa
texnologiyalari kesish uchun ishlatilishi mumkin transport muddati butunlay. Natijada, sutkalik
kunlardagi ishlarni tezroq va samarali tarzda olib boradigan sud tizimi mavjud. Mahbuslar o'z
hayotlari bilan tezroq uchrashib, kelajakka bo‘lgan vaqtida muddatidan oldin pensiya, sinov
muddati yoki boshqa yechimlarni izlaydilar. Videokonferensaloqa oddiy tinglash va amaliyotlar
o‘rtasidagi oylik kutish vaqtining to‘siglarini yechish imkoniyatiga ega deb umid qilamiz.

Guvohlar, jabrlanuvchilar, gumon qilinuvchilar va ayblanuvchilar ishtirokidagi tergov
harakatlari (so‘roq, shaxslarni va narsalarni tanib olish, yuzlashtirish) mazkur shaxslarni ular
turgan joydagi yoki yashash joyidagi viloyatning yoki tumanning yoxud shaharning huquqgni
muhofaza qiluvchi organiga yoki sudiga chagirgan, texnik vositalardan foydalangan holda

videokonferensaloga rejimida o‘tkazilishi mumkin. Videokonferensaloga jarayonida tergov
harakati ishtirokchilari tergov harakati jarayoni va natijalarini to‘g'ridan-to‘g’ri translyatsiya
orqali bevosita kuzatib boradi.

D.Suyunovaning fikricha, “tergov harakatlarini videokonferensaloqa rejimida o‘tkazish
to‘g'risidagi qaror surishtiruvchi, tergovchi, prokuror yoki sud tomonidan o‘z tashabbusi bilan
yoxud jinoyat protsessi ishtirokchilarining iltimosnomasiga ko‘ra qabul qilinadi”[2].

Tergov harakatlarini videokonferensaloqa rejimida o‘tkazishda foydalaniladigan texnik
vositalar va uskunalar quyidagi minimal talablarga javob berishi zarur.

Tergov harakatlari quyidagi hollarda videokonferensaloqa rejimida o‘tkaziladi:

- shaxsning jinoyat ishini tergov qilayotgan organga yoki tergov harakati o‘tkazilayotgan
joyga sog‘ligining holatiga yoki boshqa uzrli sabablarga ko‘ra bevosita kelish imkoniyati
bo‘lmaganda;

- jinoyat protsessi ishtirokchilarining xavfsizligini ta’'minlash zarurati tug ‘ilganda;

- kechiktirib bo‘Imaydigan tergov harakatlari o‘tkazilganda;

- tergov harakatini o‘tkazish qiyinlashishi yoki ortiqcha xarajatlar keltirib chiqarishi
mumbkinligi haqida asosli sabablar mavjud bo‘lganda.

Videokonferensaloqa (VKS) orqali tergov harakatini o’tkazish amaliyotida
samaradorlikni oshirish, protsessual talablarga rioya qilish va yuzaga kelishi mumkin bo’lgan
muammolarni minimallashtirish uchun quyidagi tavsiyalarni berish mumkin:

VKS seansini boshlashdan oldin barcha zarur texnik vositalarning (kamera, mikrofon,
karnay, internet aloqasi, dasturiy ta’'minot) ish holatini sinovdan o‘tkazish lozim. Aloqa
barqarorligi ayrim hududlarda qoniqarsiz holatda qayd etilishi kuzatilmoqda. Tergovchi va
so‘roq qilinayotgan shaxs joylashgan xonalar tartibli bo‘lishi, ortigcha shovqin bo‘lmasligi va
yetarli yorug‘lik bilan ta’'minlangan bo‘lishi kerak. Fon diggatni chalg‘itmasligi lozim.

VKS orqali tergov harakati o‘tkazilishi haqida ishtirokchilarni oldindan xabardor qilish
lozim. BU esa amaliyotda shaxslarni ishtirokini ta'minlash imkonini cheklamoqdal3].

Tergov harakati davomida zarur bo‘ladigan barcha hujjatlar (qarorlar, blankalar,
ko‘rsatuv varaqalari va boshqalar) elektron yoki bosma shaklda tayyorlab qo‘yilishi kerak.
Elektron shakldagi hujjatlarni almashish imkoniyatini tekshirish lozim. Biroq bunday amaliyot
hali to‘laqonli ish uslubiga singib bormaganligi bilan izohlanadi.

Aloqa uzilishi yoki boshqa texnik nosozliklar yuzaga kelgan taqdirda harakat qilish
bo‘yicha zaxira rejasini (masalan, telefon orqali aloqa, boshqa platformadan foydalanish) ishlab
chiqish lozim. Biroq amaliyotda bunga yetarlicha e’tibor garatilmayapti.

VKS seansining boshida tergovchi o‘zini tanishtirishi, ish bo‘yicha ma’lumot berishi va
ishtirokchilarning shaxsini aniglashi (hujjatlarini ko‘rsatish orqali) zarur.

So‘roq qilinayotgan shaxsga uning protsessual huquglari (jim turish huquqi,
himoyachidan foydalanish huquqi va boshqalar) tushunarli tilda to‘lig tushuntirilishi kerak.
Buni video tasvirga qayd etish tavsiya etiladi.

Tergov harakatining borishi va natijalari batafsil bayonnomada aks ettirilishi kerak.
Bayonnomada VKS orqali o‘tkazilganligi, texnik vositalar hagida ma’lumot, aloqa uzilishlari
bo‘lganligi (agar bo‘lsa) gayd etilishi lozim. Zarurat tug‘lganda video-yozuv materiallari
bayonnomaga ilova qilinishi mumkin.

Hujjatlarni ko‘rsatish yoki taqdim etish zarur bo‘lganda, ularni video kamera orqali aniq
ko‘rsating yoki elektron shaklda almashish mumkin[4]. Elektron shaklda taqdim etilgan

hujjatlarning olinganligi faktini tasdiglab qo‘yish lozim. Sud majlislarini videokonferensaloqa
rejimida o‘tkazishning zaruriy sharti ishda ishtirok etuvchi shaxslardan loaqgal bittasi boshqa
ma'muriy-hududiy birlik (Qoraqalpog‘iston Respublikasi, viloyatlar va Toshkent shahri)
hududida, ya’'ni ishni ko‘rayotgan sud joylashgan hududdan tashqarida joylashgan bo‘lishi
lozimligi hisoblanadi.

Hozirda butun respublika bo‘ylab 321 ta sud maijlisi zali ushbu tizim bilan to‘liq
ta’'minlangan. Videokonferensiya aloqa orqali tomonlar sud zaliga kelishi shart emas. Bu orqali
tomonlar shu kungacha 21,4 milliard so‘'m mablag’ tejab qolgan. Shu bilan birga endilikda
ushbu tizim tufayli chet eldan turib ham sud ishida qatnashish mumkin. Keyingi bosqichda sud
majlisida videokonferensiya aloga tizimi bo‘yicha maxsus mobil dasturni ishlab chiqish
rejalashtirilgan. Shu bilan birga tizim orqali jazoni ijro etish muassasalaridagi shaxslarni
sudyalar bilan bevosita bog‘lash magsad qilingan. Shu kungacha sud qarorlarini olish juda
muammoli vazifa edi[5]. Lekin tizimni raqamlashtirish doirasida public.sud.uz platformasi
yaratildi. Shu kungacha platforma orqali 1 million 700 mingdan ziyod qonuniy kuchga kirgan
qarorlar e’lon gilingan.

Oliy sudning boshqa davlat organlari axborot tizimlari bilan jadal integratsiyasi
ketmoqda. Avvallari 25 kungacha cho‘ziladigan ma’lumot to‘plash hozirda bir necha kundan
oshmaydi. Buning sababi, Oliy Sudning “E-XSUD” tarmog‘i 28 davlat organlari axborot
tizimlaridan onlayn ma’lumotlarni olish imkoniga ega. Bularning barchasi ko‘rilayotgan
ishlarning tez va samarali yakunlashiga sabab bo‘ladi. Sud tizimidagi byurokratiyaning keskin
kamayishiga yordam beradi.

Natijalar. Videokonferensaloqa rejimida tergov harakatlarini o‘tkazish bosqichlari
ishlab chiqildi:

tayyorgarlik bosqichi;

tergov olib borish bosqichi;

protsessual bayonnomalarni rasmiylashtirish bosqichi;

bayonnomani jinoyat ishiga qo‘shish uchun yetkazish bosqichi.

Texnik vositalar tarkibiy tarmoq sifatida aniq ajratib tahlil qilindi va aniqlashtirildi:

- videokonferensaloqa tizimlari: audio va video aloqani ta’minlaydigan qurilmalar,
dasturiy ta’'minot va tarmoq uskunalari;

- audio aloqa vositalari: telefonlar, diktofonlar, audio yozuv qurilmalari;

- internet va onlayn platformalar: ma’lumot almashinuvi, hujjatlarni yuborish va qabul
qilish, masofaviy hamkorlik uchun ishlatiladigan dasturiy ta’minot va platformalar;

- video yozuv kameralari: tergov harakatlarini (so‘roq, yuzlashtirish va tanib olish uchun
ko'rsatish) video tasvirga olish uchun ishlatiladi;

- audio yozuv qurilmalari (diktofonlar): so'roq va boshqa protsessual harakatlarning
audio yozuvini olib borish uchun qo‘llaniladi;

- barmogq izlarini olish va tahlil qilish uskunalari.

Jinoyat-protsessual kodeksining 911-moddasida nazarda tutilgan mavhum bo‘lgan
“texnik vositalar” jumlasi ilmiy-nazariy jihatdan aniglashtirildi:

Texnik vositalar - tergov harakatlari yoki boshqa faoliyatni amalga oshirishda
qo‘llaniladigan, insonning fizik yoki aqliy imkoniyatlarini kengaytirish, jarayonni osonlashtirish,
tezlashtirish, aniqlashtirish yoki xavfsizroq qilish uchun mo‘ljallangan turli xil qurilmalar, asbob-
uskunalar, tizimlar va dasturiy ta’minotlar tushuniladi.

Xulosa. Masofaviy tergov harakatlari (masofaviy shaklda dalillarni to‘plash) - ayrim
tergov harakatlarini videokonferensaloqa orqali olib borilishi natijasida dalillarni to‘plashga
qaratilgan tergov shakli hisoblanadi. So‘roq qilish, yuzlashtirish, tanib olish uchun ko‘rsatish
kabilar shular jumlasidandir.

Videokonferensaloqa rejimida tergov harakatlarini o‘tkazish bosqichlari:

tayyorgarlik bosqichi;

tergov olib borish bosqichi;

protsessual bayonnomalarni rasmiylashtirish bosqichi;

bayonnomani jinoyat ishiga qo‘shish uchun yetkazish bosqichi.

Texnik vositalar - tergov harakatlari yoki boshqa faoliyatni amalga oshirishda
qo'llaniladigan, insonning fizik yoki aqliy imkoniyatlarini kengaytirish, jarayonni osonlashtirish,
tezlashtirish, aniqlashtirish yoki xavfsizroq qilish uchun mo‘ljallangan turli xil qurilmalar, asbob-
uskunalar, tizimlar va dasturiy ta’minotlar tushuniladi.

Jinoyat-protsessual qonunchiligida videokonferensalogadan foydalanishning bir qator
ish yuritish tartiblari nazarda tutilgan. Quyida mazkur holatlarni yoritib o‘tamiz.

Videokonferensaloqa davomida uzatilayotgan audio va video ma’lumotlar, shuningdek,
almashinayotgan fayllar kuchli shifrlash algoritmlari yordamida himoyalanishi zarur. Bu
ma’lumotlarning uchinchi shaxslar tomonidan noqonuniy ravishda qo‘lga kiritilishining oldini
oladi. Standartlashtirilgan va xalqgaro miqyosda tan olingan shifrlash protokollaridan (masalan,
AES, TLS/SSL) foydalanish muhimdir[6].

Videokonferensaloqa tizimiga kirish faqat vakolatli shaxslar uchun ta’minlanishi kerak.
Kuchli autentifikatsiya wusullari (masalan, ikki faktorli autentifikatsiya, biometrik
autentifikatsiya) va rollarga asoslangan avtorizatsiya mexanizmlari orqali har bir
foydalanuvchining tizimdagi harakatlari nazorat qilinadi va ruxsat etilgan funksiyalargina
taqdim etiladi.

Yig'ilgan shaxsiy ma’lumotlar faqat tergov maqsadlarida foydalanilishi va boshqa
magqsadlarda ishlatilmasligi kerak.

Shaxsiy ma’lumotlarni saqlash muddatlari qonunchilikda belgilangan tartibga muvofiq
bo‘lishi kerak. Tergov yakunlangandan so‘ng ortiqgcha ma’lumotlar belgilangan tartibda yo‘q
qilinishi zarur.

Shaxsiy ma’lumotlarning buzilishi (data breach) holatlari yuzaga kelganda tezkor javob
berish, zararni minimallashtirish va tegishli organlarni xabardor qilish bo‘yicha aniq tartib
ishlab chiqilishi kerak.

Videokonferensaloga rejimida tergov harakati o’tkazilayotganda protsess
ishtirokchilarining huquq va majburiyatlarini real vaqt rejimida aniq va to’liq tushuntirib
berish hamda bu videokamera yozuvida qayd etilishi lozim.

